
Apakah kegunaan M-Brex 

Ketegangan, sakit otot, sakit sendi, 

lenguh anggota badan, lebam, 

terseliuh, sakit pinggang dan radang 

dingin (bengkak kecil yang gatal yang 

disebabkan oleh kesejukan). 

 

Bagaimana M-Brex berfungsi 

M-Brex mengandungi bahan-bahan 

aktif berikut iaitu methyl salicylate, 

menthol dan camphor (kapur barus). 

Methyl salicylate ialah analgesik 

topikal (penahan sakit) manakala 

menthol dan kapur barus mempunyai 

kesan penyejukan pada kulit yang 

mengalihkan tumpuan anda daripada 

rasa sakit pada otot dan sendi anda.. 

 

Sebelum menggunakan M-Brex 

-Bila tidak boleh menggunakan 

Jangan gunakan ubat ini jika :  

-anda mempunyai alahan terhadap 

Methyl salicylate, Menthol, Camphor 

atau mana-mana bahan yang lain di 

dalam ubat ini (disenaraikan dalam 

maklumat lanjut).   

 

-Sebelum mula menggunakan    

Dapatkan nasihat doktor atau ahli 

farmasi jika anda mengandung, 

merancang untuk mengandung atau 

sedang menyusukan anak sebelum 

menggunakan sebarang ubat. 

 

-Jika mengguna ubat-ubat lain 

Sila beritahu doktor anda jika anda 

mengambil sebarang ubat lain, 

termasuk ubat yang anda beli tanpa 

preskripsi daripada farmasi, pasar raya 

atau kedai makanan kesihatan.  

 

Berhati-hati semasa menggunakan ubat 

ini jika anda mengambil warfarin. 

(Sapuan berlebihan boleh 

meningkatkan risiko pendarahan) 

Cara menggunakan M-Brex 

Untuk kegunaan luaran sahaja. 

 

-Berapa banyak harus digunakan  

Sapukan pada kawasan yang sakit 

dengan secukupnya. 

 

-Bila perlu digunakan 

Sapukan 2 hingga 3 kali sehari atau 

seperti yang diarahkan oleh doktor atau 

ahli farmasi. 

 

- Berapa lama perlu digunakan  

Gunakan M-Brex untuk tempoh masa 

yang ditetapkan oleh doktor atau ahli 

farmasi. 

 

-Jika terlupa menggunakan 

Sapukan dos yang tertinggal sebaik 

sahaja anda teringat. Sekiranya sudah 

hampir masa untuk dos seterusnya, 

abaikan dos yang tertinggal dan 

kemudian teruskan menyapu ubat 

mengikut jadual seperti biasa. Jangan 

sapukan dos berganda untuk 

menggantikan dos yang tertinggal. 

 

-Jika mengambil berlebihan (terlebih 

dos) 

Hubungi doktor anda dengan segera 

atau pergi ke Jabatan Kecemasan 

hospital terdekat, jika dos berlebihan 

telah digunakan. Ini perlu dilakukan 

walaupun tiada sebarang kesan 

keracunan atau rasa tidak selesa. Anda 

mungkin memerlukan bantuan 

perubatan segera.  

 

Semasa menggunakan M-Brex 

-Perkara yang perlu dilakukan 

Guna ubat anda mengikut arahan 

doktor. Beritahu doktor, doktor gigi dan 

ahli farmasi yang merawat anda 

bahawa anda sedang menggunakan M-

Brex.  

Beritahu doktor anda dengan segera 

jika anda hamil semasa menggunakan 

ubat ini. Basuh tangan selepas menyapu 

ubat untuk mengelakkan sebarang 

kerengsaan pada mata. 

 

-Perkara yang tidak boleh dilakukan 

-Elakkan daripada terkena pada mata. 

Bilas dengan air secukupnya jika 

terkena mata.  

-Jangan sapukan pada luka atau kulit 

yang rosak.  

-Jangan berikan M-Brex kepada orang 

lain, walaupun mereka mempunyai 

simptom atau keadaan yang sama 

seperti anda. 

 

-Perkara yang perlu diberi   perhatian 

Kulit mungkin akan kelihatan merah 

pada mulanya, terutama apabila 

digunakan oleh individu yang 

mempunyai kulit sensitif, tetapi ini 

akan segera hilang.  

Elakkan sapuan terus ke dalam lubang 

hidung kanak-kanak. Ini adalah kerana 

ubat ini mengandungi kapur barus. 

Walaupun kuantiti yang sedikit 

digunakan dengan cara ini boleh 

menyebabkan sawan. Perhatian perlu 

diberikan kepada kanak-kanak apabila 

menggunakan ubat ini. 

 

Kesan-kesan sampingan 

Ruam, kemerahan, bengkak dan 

kegatalan mungkin berlaku 

 

Anda boleh melaporkan sebarang 

kesan sampingan atau kesan advers 

ubat kepada Pusat Pemantauan Kesan 

Advers Ubat Kebangsaan melalui 

laman web npra.gov.my 

[Consumers     Reporting Side Effects 

to Medicines (ConSERF) or Vaccines 

(AEFI)]. 

 

Cara penyimpanan dan pelupusan 

M-Brex 

-Penyimpanan 

Jauhkan daripada kanak-kanak. 

Simpan di bawah suhu 30℃.  

 

-Pelupusan 

Ubat-ubatan tidak harus dilupuskan 

melalui air buangan atau sisa isi rumah. 

Sila rujuk kepada ahli farmasi anda 

mengenai cara yang betul untuk 

melupuskan ubat yang tidak diperlukan 

lagi. Langkah-langkah ini dapat 

membantu melindungi alam sekitar. 

 

Maklumat lanjut 

-Rupa dan warna produk 

Cecair jernih dalam penutup botol 

plastik putih dengan aplikator getah 

span. 

 

- Bahan-bahan kandungan 

- Bahan aktif 

Methyl Salicylate, Menthol, Camphor 

- Bahan tidak aktif 

Vanillylamide and ethyl alcohol (95 %) 

 

- Nombor MAL: 

Manufacturer  

MacroPhar Co.,Ltd  

89 Soi Pattanakarn 20 Yaek 4,  

Pattanakarn Road., Suan Luang,  

Bangkok 10250, Thailand. 

 

Pemegang Pendaftaran Produk 

STADPHARM SDN BHD 

E-9-01, Oasis Square, Ara Damansara 

No: 2, Jalan PJU 1A/7A 47301 Petaling 

Jaya, Selangor Darul 

Ehsan, Malaysia. 

 

Tarikh kemaskini RiMUP 

18/09/2024 

 

Nombor Siri 

NPRA (R2) 24/108 

 

 
 


